Përshëndetje,
Në vijim të kërkesës suaj për informacion të detajuar mbi masat e ndërmarra për bllokimin e disa platformave mashtruese online, më poshtë informacioni i kërkuar:

1. Cilat faqe/domaine/aplikacione të platformave TXEX, XUEXA, GROKREXDUU janë identifikuar dhe bllokuar?

AKEP është vënë në dijeni në formë elektronike nga Autoriteti Kombëtar për Sigurinë Kibernetike (AKSK) për faqet e internetit/domainet e mëposhtëm:

TXEX 
XUEXA – https://xuexa.com/pc/#/
GROKREXDUU – https://grokrcoiod8.com/pc/#/home

2. Kur është urdhëruar bllokimi i tyre dhe a është i përhershëm apo i përkohshëm?

Bllokimi është urdhëruar menjëherë pas njoftimit të marrë nga AKSK në datën 28 gusht 2025. Masat e bllokimit mbeten në fuqi deri në një njoftim të dytë nga institucioni kompetent (AKSK). 

3. Cilët operatorë të shërbimeve të internetit e kanë zbatuar bllokimin dhe cilët jo, dhe a ka penalitete në rast se nuk zbatohet urdhri nga ana e AKEP?

AKEP ka njoftuar të gjithë sipërmarrësit e komunikimeve elektronike (ISP-të) për zbatimin e menjëhershëm të urdhërit të bllokimit dhe rezulton se sipërmarrësit kryesore të komunikimeve eletkronike e kanë zbatuar bllokimin menjëherë.  Ndërkohë AKEP po vijon monitorimin e konfirmimeve qe vijne nga ISP-te e tjera. 

Moszbatimi i urdhrit përbën shkelje të detyrimeve ligjore dhe sjell masa administrative, përfshirë gjoba, në përputhje me ligjin nr. 54/2024, “Për komunikimet elektronike në Republikën e Shqipërisë”

4. A mund të më vini në dispozicion listën e plotë të domain-eve/URL-ve të bllokuara?

Më poshtë, lista e plotë e domain-eve për të cilat është kërkuar bllokimi:

1. TXEX
1. XUEXA – https://xuexa.com/pc/#/
1. GROKREXDUU – https://grokrcoiod8.com/pc/#/home

5. A janë identifikuar dhe bllokuar platforma të tjera të ngjashme?
Referuar pikës 1 më lart, AKEP nuk është organi që identifikon përmbajtjen e faqeve të internetit/domain-eve por bën bllokimin e tyre në bazë të kërkesave që vijnë nga institucionet ligjzbatuese të Republikes së Shqipërisë. Janë këto institucione të cilët identifikojnë dhe percjellin pranë AKEP, kërkesat për bllokim të aksesit në domaine të cilët rezultojnë me përmbajtje të paligjshme dhe të dëmshme. 
Në këto kushte nuk mund të identifikojmë nëse ka pasur platforma të tjera të ngjashme apo jo. 
6. A ka AKEP udhëzime publike për qytetarët mbi raportimin e faqeve mashtruese?

AKEP nuk është organi kompetent për shqyrtimin apo verifikimin e përmbajtjes së faqeve mashtruese, por rast pas rasti udhëzon qytetarët/palët e interesuara për t’u drejtuar pranë organeve kompetente (Policinë e Shtetit – Njësinë për Hetimin e Krimit Kibernetik, Autoritetin Kombëtar për Sigurinë Kibernetike (AKSK) etj.

Faleminderit,

